
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīrāmastutiḥ Á Á
vandē dēvaṃ viṣṇumaśēṣasthitihētuṃ

tvāmadhyātmajñānibhirantarhṛdi bhāvyam Á
hēyāhēyadvandvavihīnaṃ paramēkaṃ

sattāmātraṃ sarvahṛdisthaṃ dṛśirūpam Á Á 1 Á Á
prāṇāpānau niścayabuddhyā hṛdi ruddhvā

chittvā sarvaṃ saṃśayabandhaṃ viṣayaughān Á
paśyantīśaṃ yaṃ gatamōhā yatayastaṃ

vandē rāmaṃ ratnakirīṭaṃ ravibhāsam Á Á 2 Á Á
māyātītaṃ mādhavamādyaṃ jagadādiṃ

mānātītaṃ mōhavināśaṃ munivandyam Á
yōgidhyēyaṃ yōgavidhānaṃ paripūrṇaṃ

vandē rāmaṃ rañjitalōkaṃ ramaṇīyam Á Á 3 Á Á
bhāvābhāvapratyayahīnaṃ bhavamukhyai -

ryōgāsaktairarcitapādāmbujayugmam Á
nityaṃ śuddhaṃ buddhamanantaṃ praṇavākhyaṃ

vandē rāmaṃ vīramaśēṣāsuradāvam Á Á 4 Á Á
tvaṃ mē nāthō nāthitakāryākhilakārī

mānānītō mādhavarūpō’khiladhārī Á
bhaktyā gamyō bhāvitarūpō bhavahārī

yōgābhyāsairbhāvitacētaḥsahacārī Á Á 5 Á Á

śrīrāmastutiḥ

tvāmādyantaṃ lōkatatīnāṃ paramīśaṃ
lōkānāṃ nō laukikamānairadhigamyam Á

bhaktiśraddhābhāvasamētairbhajanīyaṃ
vandē rāmaṃ sundaramindīvaranīlam Á Á 6 Á Á

kō vā jñātuṃ tvāmatimānaṃ gatamānaṃ
māyāsaktō mādhava śaktō munimānyam Á

vṛndāraṇyē vanditavṛndārakavṛndaṃ
vandē rāmaṃ bhavamukhavandyaṃ sukhakandam Á Á 7 Á Á

nānāśāstrairvēdakadambaiḥ pratipādyaṃ
nityānandaṃ nirviṣayajñānamanādim Á

matsēvārthaṃ mānuṣabhāvaṃ pratipannaṃ
vandē rāmaṃ marakatavarṇaṃ mathurēśam Á Á 8 Á Á

śraddhāyuktō yaḥ paṭhatīmaṃ stavamādyaṃ
brāhmaṃ brahmajñānavidhānaṃ bhuvi martyaḥ Á

rāmaṃ śyāmaṃ kāmitakāmapradamīśaṃ
dhyātvā dhyātā pātakajālairvigataḥ syāt Á Á 9 Á Á

Á Á śrīrāmastutiḥ samāptā Á Á

